
 

Башҡортостан Республикаһының 
 Мәғариф министрлығы 

Тәтешле районы муниципаль районы 
 хакимиәтенең мәғариф бүлеге 

 
 
 
 
 
 
 
 
 

                                 
 

    З.Биишеваның “Дуҫ 
булайыҡ” повесы 
буйынса   
       йомғаҡлау дәрес 
 
 
 
                                                                                        Аҡсәйет урта дөйөм белем 
                                                                                        биреү мәктәбенең 
                                                                                       I категориялы башҡорт теле 
                                                                                      һәм әҙәбиәте уҡытыусыһы                                                                                                                                                 

                                                                                        Нурисламова И.Р. 
 
 
 
 
 
 
 
 
                                                            2013 йыл 



Маҡсат: уҡыусыларҙың әҫәр тураһындағы фекерен, образдарға  
                мөнәсәбәтен асыҡлау; тыуған яҡҡа, уның кешеләренә, 
                халҡыбыҙҙың ғөрөф-ғәҙәттәренә ихтирам, әҙәп-әхлаҡ, 
дуҫлыҡ  
                тәрбиәләү. 
Йыһазлау: З.Биишеваның портреты, уҡыусыларҙың әҫәр  йөкмәткеһе  
                    буйынса эшләнгән һүрәттәре, видеотаҫма, интерактик  
                    таҡта. 
 
                                                  Дәрес барышы 
I.Ойоштороу. 
1.  -Балалар, кәйефтәрегеҙ нисек? (Яҡшы.) 
Әйҙәгеҙ беҙ, дәресте йылмайыуҙан  башлайыҡ.Бер-берегеҙгә 
йылмайыу бүләк итегеҙ. 
II.1.Уҡытыусының һүҙе.Дәрестә яҙыусының повесы буйынса 
йомғаҡлау үткәрербеҙ, әҫәр ни өсөн”Дуҫ булайыҡ” тип атала, 
геройҙарға ҡылыҡһырлама бирербеҙ, халҡыбыҙҙың ғөрөф-ғәҙәттәренә 
туҡталырбыҙ.(1-се слайд) 
   “Йөҙ һум аҡсаң булғансы, йөҙ дуҫың булһын” мәҡәленең мәғәнәһен 
асыҡлау. (2-се слайд) 
2.З.Биишева кем ул? Уның хаҡында нимәләр беләһегеҙ? Ошо схемаға 
ҡарап тормошо, ижадын иҫкә төшөрөп үтәбеҙ.(3-сө слайд) 
    Уҡыу башында З.Биишеваның ниндәй шиғыры менән башлап 
ебәргәйнек? (“Башҡорт теле” шиғыры, бер строфаһын  иҫкә төшөрөү). 
     Тимәк, З.Биишева яҙыусы ғына түгел, шағирә булараҡ та танылыу 
алған шәхес.Беҙ уның “Дуҫ булайыҡ” әҫәре менән таныштыҡ. Был 
өлкәлә беҙ уны яҙыусы итеп таныныҡ, ә 10 класта “Тылсымлы ҡурай” 
исемле драма әҫәре менән танышасаҡбыҙ. 
III. Повесть йөкмәткеһе өҫтөндә эш. 
1.Повестың беренсе бүлеге “Ауылда тәүге кис” тип 
атала.Халҡыбыҙҙың ниндәй йолаһы хаҡында һүҙ бара?( ҡунаҡта 
булыу, аш-һыу йолаһы). 
    Зөләйха инәй Юлдашҡа ниндәй әҙәплелек ҡағиҙәһен төшөндөрә? 
(Ололарҙың һүҙен бүлдереү килешмәй….Уҡыусыларҙың яуаптарынан 
һуң тулы яуап күрһәтелә ) (4 –се слайд) 
     Аш-һыу, ҡунаҡ һыйлау тураһында ниндәй мәҡәлдәр һәм әйтемдәр 
беләһегеҙ?(уҡыусыларҙың яуаптары) 
2. Әҫәрҙән Иштәү ҡарт тураһында нимәләр белдегеҙ? Нимә ул 
ҡобайыр?Сәсәндәрҙән кемдәрҙе беләһегеҙ?(Байыҡ сәсән, 
М.Буранғолов,Р.Солтангәрәева) (5-се слайд) 
      Эйе, элек-электән ололар балаларҙың тәртипле булыуын, 
өлкәндәрҙең һүҙенә ҡолаҡ һалыуын теләгән һәм үҙҙәре лә кеселәрҙе 
хөрмәтләгәндәр, өлгө күрһәткәндәр. 
3. Сәлмән бабай башҡорттарҙың ниндәй йолаһы тураһында һөйләй? 
(уҡыусыларҙың яуаптары) 



-Повесть геройҙарына оҡшаш кешеләр беҙҙең ауылда бармы? 
Көрәшселәрҙән кемдәрҙе беләһегеҙ? (яуаптар) 
IV. Ял минуты. 
4. Төп геройҙар Юлдаш менән Ҡыҙырас. 
     Хәҙер үҙегеҙ яһаған һүрәткә ҡарап образдарға характеристика 
бирәһегеҙ.(уҡыусыларҙың яуаптарынан һуң күрһәтелә) (6-сы слайд) 
5. Картина буйынса эш. Ҡайһы бүлектән? Ҡыҫҡаса әңгәмә.(7-се слайд) 
     Тәбиғәт кеше алдында һәр саҡ ҙур кәртәләр ҡуя. Уның серҙәрен 
асыу, ҡаршылыҡтарын еңеп сығыу кешене сыныҡтыра.Быны беҙ 
әҫәрҙең “Дауыл” бүлегендә асыҡ күрәбеҙ. 
   -Дауыл ваҡытында Ҡыҙырас үҙен нисек тота? Ә Юлдаш ниндәй 
кеше булып күҙ алдына баҫа? (яуаптар) 
5. Ижади эш. 
1-се төркөм.Дуҫлыҡ тураһында ҡағиҙә яҙырға. 
2-се төркөм. Иң яҡын дуҫҡа теләк яҙырға. 
3-сө төркөм. Дуҫлыҡ эмблемаһын эшләргә. 
6. Зөләйха инәй – иң оҫта ҡымыҙсы. Ҡыҫҡаса әңгәмә (видеотаҫманан 
өҙөк күрһәтеү). 
V.Йомғаҡлау. Нимә ул дуҫлыҡ? Кире эпиграфҡа әйләнеп ҡайтабыҙ. 
 (уҡыусыларҙың яуаптары) 
     Дуҫлыҡ кеше өсөн беренсе урында тора.Кеше ниндәй генә 
булмаһын, дуҫтарһыҙ йәшәй алмай. Дуҫлыҡ беҙгә Ҡояш кеүек кәрәк. 
Ҡояш ул – дуҫлыҡ йылыһы. 
      Ҡатнашҡан уҡыусыларға баһалар ҡуйыу. 
VI.Өйгә эш биреү.(8-се слайд) 

1. “Минең  дуҫым” темаһына инша яҙырға. 
2.  Дуҫлыҡ темаһына шиғыр төҙөргә. 

 
 
       


